
নিরেট । ইহাতে কএকটা ক্ষুদ্রই কুঠরি অাছে। এই সকল কুঠরিতে ঔষধাদি দ্বারা পরিরক্ষিত রাজাদিগের মৃতশরীরগুলি প্রাপ্ত হওয়া যায়, কারণ এই সকল পিরামিড় রাজাদিগের সমাধিমন্দির ছিল । যখন মৈসরেরা এই সকল প্রকাণ্ড মন্দির নিৰ্ম্মাণ করিয়াছিলেন তখন তাহাদিগের সংখ্যা, ধন এবং ক্ষমতা যে অধিক ছিল তাহার আর সন্দেছ নাই। যে সকল সুদৃঢ় প্রস্তরে পিরামিড় সকল গঠিত হইয়াছে তাছাদের ছেদোপযোগী লোহান্ত্র সকল মৈসরদিগের অবশ্যই ছিল। নিজ মিসরের লোকসংখ্যা যে কখন ৭০ লক্ষের অধিক ছিল তাছা বিশ্বাস করা যায় না, অর্থাৎ উহার লোকসংখ্যা বাঙ্গালার তিনটী বড় জেলার লোকসংখ্যার অধিক ছিল না । মৈসরের জিতদাসদিগকে এই প্রকাণ্ড স্তম্ভ ও মন্দির সকল নিৰ্ম্মাণে নিযুক্ত করিতেন। ইহার জিতদাসদিগকে এত অধিক পরিশ্রম করাইতেন যে তাহারা অচিরকালমধ্যেই মরিয়া যাইত। মৈসরের আসিয়া ও আফ্রিকার সন্নিহিত প্রদেশ গুলি জয় করিয়াছিলেন বটে, কিন্তু উছাদের রাজ্য কখনই সুবিস্তত হয় নাই। ভিন্ন ২ সময়ে ইহাদিগকে ইথিওপীয় এবং আসিরীয় রাজাদিগের শাসনাধীন হইতে হইয়াছিল বটে, কিন্তু প্রায় ৫০০ পূ খৃ: পৰ্যন্ত ইহার প্রবল পরাক্রান্ত ছিলেন। এই সময়ে ইহার পারসীকদিগের কর্তৃক পরাজিত হন। ইছার পর ভিন্ন ২ জাতিরাও মিসর ੋਸ਼ করিয়াছিল। এই রূপে মৈসরদিগের জাতীয় অস্তিত্ব চিরবিলুপ্ত হইল। আধুনিক মিসরবাসীর সঙ্করজাতীয়। প্রাচীন মৈসরের নিগ্রে জাতি নহে; ইথিওপিয়ার যে অংশ মিসরের সন্নিহিত তত্রস্থ আধুনিক লোকদিগের সহিত প্রাচীন মৈসরদের অনেক সাদৃশ্য লক্ষিত হয়। কিন্তু আধুনিক ইথিওপীয়ের সভ্যতা সম্বন্ধে প্রাচীন মৈসরদের অপেক্ষ অনেকাংশে হীন ।
মিসরদেশে যে প্রকাও মন্দির সকল দেখিতে পাওয়া যায় তাহার বৃহৎ বৃহৎ শিলাখণ্ডে গঠিত। এই সকল মন্দিরে একটী খিলানও দৃষ্ট হয় না । ভগ্নাবস্থাতেও ইছারা পৃথিবীর অতি বৃহৎ ও আশ্চৰ্য্য অট্টালিক সকলের মধ্যে গণ্য। এই সকল মন্দিরের সৰ্ব্বাংশ খোদিতলিপিতে পরিপূর্ণ। ইহা পাঠ করিয়া প্রাচীন মৈসরদিগের অাচার ব্যবহার ও ইতিবৃত্ত অনেকটা অবগত হওয়া যায়। মৈসরদিনের মধ্যে উচ্চশ্রেণীস্থ লোকের নিম্নশ্রেণীশ্ব লোকদিগের হইতে সম্পূর্ণ পৃথক। পুরোছিত, সৈনিক, রাজকর্মচারী, এবং জমীদারের উচ্চশ্রেণীভুক্ত। প্রত্যেকেই প্রায় পৈতৃক ব্যবসায় অবলম্বন করিতেন ; কিন্তু পুরোহিতপুত্রেরা সৈনিক ব্যবসায় অবলম্বন করিতে পারিতেন। নিমুশ্রেণীস্থ লোকের শিল্পকার্য, পশুচারণ এবং কৃষিকাৰ্য্য দ্বারা জীবিক নির্বাহ করত। ইহার লিখিতে ও পড়িতে শিক্ষিত হইতনা, সুতরাং ইছাদিগের কখন উচ্চশ্রেণীভুক্ত হইবার অাশা ছিল না। মিসরের রাজার যথেচ্ছাচারী ছিলেন অর্থাৎ তাছাদিগের যাছা ইচ্ছা হইত তাছাই আদেশ করিতেম।

		 এই পাতা শেষ সম্পাদিত হয়েছে ১৭:২৬টার সময়, ২৮ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

